
தானே மேற்கொண்டாள்; ஒருநாள் புளிக்குழம்பு செய்யத் தொடங்கினுள். அதற்கு வேண்டிய தயிரைத் தேர்ந்தெடுத் தாள்; பாறைபடு தயிர் எனப் போற்றுமாறு நன்கு இறுகி யிருந்தது அத்தயிர்; அதைக் கைகளால் நன்கு பிசையத் தொடங்கிளுள்; பிசைந்து கொண்டிருக்கும்போது மேலாடிை நழுவிவிட்டது; அன்று அவள் கட்டியிருந்த ஆடை விலே யுயர்ந்த ஆடை, மாசு போகக் கழுவப் பெற்ற கைகளால் மட்டுமே தொடக்கூடிய அருமை வாய்ந்தது; கணவன் விரும் பும் புளிக் குழம்பை விரைவில் ஆக்கி முடித்தல் வேண்டும் என்ற வேட்கை அவளுக்கு; அவ்வேட்கை மிகுதியால், ஆடிை யின் அருமையை மறந்தாள்: கை கறைப்பட்டுளது என்பதை யும் மறந்தாள். தயிரைப் பிசைந்த கைகளினலேயே, சரிந்த மேலாடையைச் சரிசெய்து கொண்டாள். குழம்பை அடுப் பில் ஏற்றிஞள். அடுப்பருகே அமர்ந்தவள்; தாளிப்புப் புகை கண்ணுள் நுழையக் கண்ணிர் ஒழுகுவதையும் பொருட் படுத்தவில்லை; குழம்பைத் தாளித்து இறக்கினுள்; அதற்குள் கணவனும் வந்து சேர்ந்தான்; வாழை இைைய விரித்துப் போட்டு உணவு படைத்தாள்: அருகில் அமர்ந்து, ஊட் டினுள்; “புளிக் குழம்பு, நனி மிக நன்று! நனி மிக நன்று!!” எனப் பலமுறை பாராட்டிக் கொண்டே உண்டான்; அவன் பாராட்டுரைகளைக் கேட்கக்கேட்க அவள் அகம் மகிழ்ந்தது; அது முகமலர்ச்சியாய் வெளிப்பட்டது; அவள் வாய் சிறிதே முறுவலித்தது. அக்காட்சியைக் காணும் பேறு பெற்றேன் நான்’ எனக கூறிப் பெருமிதம் கொண்டாள்:

பமுளிதயிர் பிசைந்த காந்தள் மெல்விரல்

கழுவுறு கலிங்கம் கழாஅது உடீஇக் குவளை உண்கண் குய்ப்புகை கமழத் தான் துழந்து அட்ட தீம்புளிப் பாகர் இனிது என்க் கணவன் உண்டலின் நுண்ணிதின் மகிழ்ந்தன்று ஒண்ணுதல் முகனே.” 2

குறுந்தொகை: 167.  Pr கிழார்,

		 இப்பக்கம் கடைசியாக 20 மார்ச்சு 2018, 05:27 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

